
Қаптамада оралған тағам өнімдерінің көптеп шығуы және ассортименттерінің көбеюі өнімге қойылатын талаптардың қатаюына, яғни өнім таңбалануына ғана емес, сонымен қатар, өнімнің қаптамасына да үлкен көңіл бөлінуде. Қаптамалар көбінесе, ағаш, қағаз, полимерлер, альюминнен жасалған фальга және т.б. көп көзделді. Қаптамалар өнімнің органолептикалық қасиетін өзгертпеуі және адам денсаулығына зиянды заттар бөлмеуі тиіс. Полимер қаптамалар гигиеналық талаптарға сай болуы тиіс.

Қағаз көбінесе этикетка жасауда пайдаланылады. Тағам өнімдерінде көп пайдаланылған қағаздың негізгі 3 түрі бар:

1. ОДПЭ-22;     2. ОДПЭ-25,3;     3. ОДП-22;

Алғашқы 2 марка парафинделген орама болып табылады. Ол өнімнің сыртына этикетка жасау үшінарналған.

Ал ОДП-22 парафинделген рулон өнімнің ішкі қаптамасына арналған.

2011 жылғы 18 қарашадағы Еуразиялық экономикалық комиссия туралы келісімнің 3-бабына сәйкес Еуразиялық экономикалық комиссияның Алқасы былай шешті:Кеден одағы Комиссиясының 2011 жылғы 16 тамыздағы № 769 шешімімен бекітілген «Орауыштың қауіпсіздігі туралы» Кеден одағы техникалық регламентіне (КО ТР 005/2011) өзгерістер енгізіліп қайта бекітілді [3]. 

Кондитер өнімдерін орау:

– өнім сапасы мен сыртқы түрін сақтау;

– сатылым мен тасымалдау барысында санитарлы-гигиеналық шарттарды жақсарту;

– өнім түрі, сорты, салмағы мен қолдану тәсілі жөнінде нақты ақпарат алу 

– мақсатында жүргізіледі.

Осыған орай, ұннан жасалған кондитер өнімдерін орау маңыздылығы артады. Қазіргі кезеңде «қаптама» сөзі, мағынасы ауқымды терминдер қатарына жатады.  «Қаптама» термині, бір немесе бірнеше өнімдерді пакетке, қорапқа, орам материалдарына, сонымен қатар, сақтау мен тасымалдау мақсатында өнімдерді ыдысқа (тараға) орау дегенді ғана білдірмейді. Бұл сөздің астарында, тұтынушы ыдыстың (тараның) дайындалуының технологиялық процессі, өнім тобын бірыңғай тасымалдау тарасына (ыдысына) салу мағынасы жатыр. Бұған қоса, қаптама деп, өнімді қоршаған ортадан, зақымданудан, сонымен қатар, өнімді тасымалдау, сақтау және сатылымға салу барысында қолданылатын құрал немесе құралдар кешені ретінде көрсетуге болады.

Ұннан жасалған кондитер өнімдерінің қаптамасы үшін материал мен жабдық мәселесі бірыңғай проблема жүйесі ретінде қарастырылады, өйткені, оның әрбір элементінің өзіне тән мәні мен салмағы болады. Бұл  жүйені қарау мен жаңғырту – оралған өнімді алу мен сатылымға шығару мақсаттарына жетуге мүмкіндік береді. Буып-түю кезеңі барлық технологиялық жүйенің сүзгісі ретінде көрсетілетін дайын өнім сапасына тікелей әсер етеді. 

Қазіргі уақытта  ұннан жасалған кондитерлік өнімдерді орау үшін: қағаз пакеттер, арнайы картон қораптар, орауға арналған көп қабатты полимерлік және құрама пленкалы материалдарды (оның ішінде стрейч және термошөгімді пленка), қақпағы бар мөлдір полимерлік қорап-контейнерлерді  пайдалануға болады.

Көлік тарасы (ыдысы) ретінде, көбінесе, гофрирлі картоннан жасалған жәшіктерді, сонымен қатар, қаңылтыр жәшіктерді қолданады.

Әдетте, кондитерлік кәсіпорындар дайын қаптаманы сатып алады, ал дайын өнімді өз кәсіпорындарында орауды орау машиналары арқылы немесе адамның тікелей араласуы арқылы жүзеге асырады.

Жаңа сатып алушыларды қызықтыру мақсатында, қаптаманың әсемділігін жиі ауыстырып тұру тиімді болады. Сондықтан, қаптама әсемділігін дайындау барысында, қолдану тәсілдері көрсетілетін өнімге қатысты мәліметтер, тұтынушы талаптары, сонымен қатар, заңдық негіздері назардан тыс қалмауы тиіс. Әрине, өнімді  қағаз пакеттерге орау арзан  болады, бірақ, өнімді әсем этикеткасы бар мөлдір полимерлі пленкаларға орау  олардың  тұтынушлық қасиетін сақтауға жақсы мүмкіндік береді.Қаптама әсемділігін әзірлеуде, өнімнің түрі мен пішініне, өлшеміне; қорғаныс қасиеттеріне қойылатын талаптарға; сақтау мерзімінің шарттарына негізгі көңілді аударады. Қолданылатын пленкалы материалдың түрі мен әсемдігін күрделендіру, қаптама құнының өсуіне әкеледі.Қаптама материалдарын дұрыс таңдау мен орау тәсілдері үшін, оралатын өнімнің сипаттамасын, өндіріс көлемін, технологиялық қаптама материалының болуын және  эксплуатация шарттарын ескеру міндетті болып табылады.Қаптама материалдарының қорғаныс қасиеттері – белгілі –бір өнімге тағайындалғанын көрсететін маңызды сипаттамалардың бірі. «Тағам өнімі – қаптама – қоршаған орта» сынды үштік жүйеде, қаптама кедергінің алдын алатын, өнім мен қоршаған орта арасындағы маңызды байланыстырушы болып табылады[1].

Бүгінгі таңда, қарапайым полимерлі пленка негізінде жасалған тосқауылды қаптамаларды алу жақсы дамыған. Мұндай материалдарды жасау тәсілі, көпқабатты пленкалы полиамид (ПА), екі негізде бағдарланған полипропилен пленкасы (НБП), фольга негізіндегі қосарланған пленкалы материал мен полиэтилентерефталата (ПЭТ), темір пленкалармен бейорганикалық және органикалық  жабулар сияқты жекеленген полимерлі материалдарды өзара үйлестірумен тығыз байланысты.  Қаптама материалдарын алудағы бірінші қадам деп, екіқабатты ламинаттарды дайындауды көрсетуге болады. Материалдардың бұл түрлері ұннан жасалған кондитер өнімдерін буып-түю кезінде қолданылады.

Қазіргі кезеңде буып-түюдің екі тәсілі  қолданады:

– Инертті газды қолдана отырып жасалған көпқабатты пленкалы материалдарға орау;

– Термотұрақты қаптама материалдарына буып-түю.

Кесте 1 – Су буы, хош иісті заттар мен газдарға қатысты қаптама материалдарының өткізгіштігі

	Қаптама материалы
	Өтімділікжылдамдығы,

(м3/м2-Пас)-10
	Буөтімділігі, 24 сағішінде г/м2
	Хошиісөтімділігі, 24 сағішінде г/м2

	
	N2
	О2
	Со2
	
	

	ТТПЭ (қалыңдығы

20-​50 мкм)
	5000-7000
	20000-35000
	70000-100000
	5-10
	0,3

	НБПП (қылыңдығы

20-50 мкм)
	1000-1600
	5000-8000
	15000-20000
	7-12
	48

	ПЭТ-ПЭ
	16-20
	80-100
	300-450
	7-15
	>500

	ПА-ПЭ (100 мкм)
	12-18
	60-75
	180-250
	1,5-3
	>500

	ПЭТ-Ф-ПЭ
	–
	0,2-0,5
	–
	<1
	>5000


Оттек әсеріне сезімтал келетін тағам өнімдерін буып-түю кезінде, өнімді қоршаған ортадан шектеу аздық етеді. Әдетте, өнім салынған қаптамадағы ауаны тұмшалау операциясы кезінде модификацияланған газды орта немесе реттелген газ ортасын қолдана отырып, ваккумның, сонымен қатар оттек сорғыштың көмегімен шығарады [2]. 

Бірінші әдіс бойыша буып-түю үшін, өнім салынғын пакетке газ немесе газ қоспасын беріп тұратын  арнайы жабдықтандырылған қаптама құрылғысы қажет болады. Сонымен қатар, қаптаманың көлденең және тікілей тігістері толығымен тұмшалануы тиіс,  ал кедергі қасиеттері жоғары болатын пленка маталары кемшіліксіз болуы тиіс.

Екінші әдіс бойынша буып түю үшін, ұннан жасалған өнімдерді термотұрақты қаптау материалдарына орауды 50-90 мин бойы 105-108° С температурада өңдеу арқылы жүргізеді. Өнімнің бұл түрін орау үшін, тағам өнімімен байланысатын технологиялық қабат қасиетіне ие көп қабатты және қосарлы қабатты пленкалы материал болып табылатын полипропилен немесе жоғары және төменгі қысымдағы полиэтилен қоспасы қолданылуы мүмкін.

Осылайша, дұрыс таңдалған ұннан жасалған кондитерлік бұйымдарды алу технологиясы, қаптау материалын іріктеу, буып-түю, тасымалдау және сақтау шарттарын, олардың сапасын арттыру және жарамдылық мерзімдерін жақсартуға мүмкіндік береді.

